
ఈ ఉద్ధరణ ప్రొ . అనిల్ కుమార్ గారి Seeking Within, పేజీలు 57-62 నుండి తీసికొనబడినవి.

ప్రొ . అనిల్ కుమార్ గారు భగవాన్ బాబా వారి సందేశము, ఉపదేశములను ప్రపంచ వ్యాప్త ంగా చాటి
చెప్పడానికి ఎంపిక చేయబడ్డా రు. భారత దేశంలోను, ఇతర దేశాలలోను కూడా విస్తా రముగా తిరిగి ఎంతో
మంది భక్తు లు అడిగిన ప్రశ్నలు, సందేహాలు స్వామి చెప్పిన వాక్కులు, ఉపన్యాసాలను మూలంగా తీసుకొని
తేటతెల్ల ం చేసారు. ముఖ్యంగా ప్రొ  . అనిల్ కుమార్ గారు మన సర్వాంతర్యామి సాయిని ఎలా చేరుకోవాలో
మార్గం చూపుతారు.

ప్ర: చాలా మంది తాము జీసస్ అవతారం అని చెప్పుకుంటూ ఉంటారు. వారిని అనుసరించవచ్చా?

జ. ప్రొ . అనిల్ కుమార్: ఎవరైనా వారు జీసస్యొక్క అవతారం అని చెప్పుకుంటే మీరు అనుసరించే ముందు
మనోవ్యాధి వైద్యుడు ఏమి నిర్ణయం చేస్తా డో చూడండి. ఇలా చాలా మంది చెప్పుకుంటూ ఉంటారు. వాటిని
వినకపో వడం మంచిది.

ప్ర: నా ఉద్యో గంలో కొన్ని పాపాలు చెయ్యవలసి వస్తు ంది. ఏమి చేయాలి?

జ. ప్రొ . అనిల్ కుమార్: ఏ ఉద్యోగంలో పాపాలు చేయవలసి వస్తు ందో , అటువంటి ఉద్యో గాలను, పాపులైన
ఉద్యో గస్తు లను ఎన్నడూ చూడలేదు. కానీ ఈయన ఒక ఉదాహరణ ఇచ్చాడు. ఒక పో లీస్ ఆఫీసర్ దొంగలను
కొడతాడు. అది పాపం కాదా? ఒక సిపాయి శత్రు వులను కాలుస్తా డు. అది పాపం కాదా? కాదు. అది అతని
స్వధర్మం. ఆ సిపాయి తన శత్రు వును చాయ్ కి, భోజనానికి పిలువకూడదు. ఒక పో లీస్ ఆఫీసర్ దొంగను
కౌగలించుకోకూడదు. వాడిని శిక్షించడం అతని ధర్మం. శత్రు వుని చంపడం సిపాయి యొక్క కర్తవ్యం. అది
పాపం కాదు. కానీ నువ్వు ఇంకొకడిని చంపి, వాడి డబ్బులు కొట్టేస్తే అది పాపం. వాడు దొంగ, తప్పు చేసాడు
అని తెలిసి కూడా శిక్షించకపొ తే అది పాపమౌతుంది.

ప్ర: ప్రతీకారానికి (reaction), ప్రతిస్పందన(response) తేడా ఏమిటి?

జ. ప్రొ . అనిల్ కుమార్: ప్రతీకారం మంచి అవ్వొచ్చు, చెడు అవ్వొచ్చు. ప్రతిస్పందన ఎప్పుడూ మంచిదే.
ప్రతీకారం ఒకొక్క సారి అసహనం, ఆందోళన, కలవరం, హింస వంటి భావాలతో నిండి ఉండవచ్చు.
ప్రతిస్పందన ఎప్పుడూ శాంతంగానే ఉంటుంది. ప్రతిస్పందన హృదయం నుండి ఉద్భవించి, ఐకమత్యము,
సమ్మతములకు దారి తీస్తు ంది. ప్రతీకారం మనసు నుండి ఉద్భవించి, విరుద్దా నికి దారి తీస్తు ంది. అందువలనే
ప్రతిస్పందన లోనిది, ప్రతీకారం బాహ్యమైనది అంటాం.

మీ చుట్టూ ఉన్నదంతా మీ అంతరాత్మ యొక్క reaction, reflection and resound అని సత్య సాయి
బాబా తరచూ అంటుంటారు. నిర్మలమైన ప్రేమనందిస్తే రాయి కూడా కరుగుతుంది. ఉదాహరణకి, సత్య సాయి

బాబా చిన్నప్పుడు తమ దివ్య స్పర్శతో ఒక రాతిని షిర్డీ బాబా విగ్రహంగా మార్చివేశారు. దివ్య సంకల్పంతో ఈ
రాతిని షిర్డీ సాయి విగ్రహంగా మార్చాలనుకున్నారు, ఆ రాయి అలా ప్రతిస్పందించింది.

ఇంకొక సారి సత్య సాయి బాబా కొన్ని పూలను ముట్టు కుంటే అవి ఒక అందమైన చిలుకగా మారి
ఎగిరిపో యింది. అంటే ఆ పుష్పాలు దివ్య స్పర్శకి స్పందించాయి.

ఇక మానవులకు వస్తే , స్వామి మీ హృదయాన్ని స్పర్శిస్తే , మీ చేతిని స్పృశిస్తే మీకు ఎలా ఉంటుంది? ఒక
దివ్యమైన ప్రతిస్పందన, ఒక మనోహరమైన అలజడి మిమ్మల్ని అదిరిస్తు న్నట్లు అనిపిస్తు ంది. స్వామి కళ్ళు
చూస్తే చాలా మంది భక్తు లు తెలియకుండానే కళ్ళనీళ్ళు కారుస్తా రు. ఇది మనలోని ఆనందం, ప్రేమ, ప్రకాశం
భగవంతునికి ప్రతిస్పందన.

చెవులతో భజనలు విన్నప్పుడు దేహమంతా ఆ సంగీతానికి స్పందిస్తు ంది. అదే విధంగా మనసు, బుద్ధి కూడా
స్పందిస్తా యి. స్వామి ఉపదేశం గానీ, స్వామి లీలలు గానీ విన్నప్పుడు ప్రశాంతత, సంతోషం అనుభవిస్తా ం.
ఆయనను ఆరాధిస్తా ం. ప్రశాంతి నిలయానికి వెళ్ళడం మొదలుపెడతాం. ఆయనకు, ఆయన భక్తు లకు సేవ
చేయడంమొదలుపెడతాం.

భగవంతుడు ఇచ్చిన ఈ విలువైన రత్నాన్ని వదులుకోకుండా చూచుకోవాలి. ఈ ప్రతిస్పందన కోల్పోతే మన
జీవితమేమొద్దు బారి, చనిపో యే స్థితికి వస్తా ం. ప్రతిస్పందన ప్రా ణం. అది లేకుంటే ప్రా ణం చచ్చిన వారలౌతాం.

ప్ర: నేను ఒక హో టల్ మేనేజ్మెంట్ కాలేజీలో అధ్యాపకుడిని. అక్కడ ల్యాబ్ లో క్షారజలము, మాంసము,
మద్యము వంటి పదార్థా లతో పని చేయాలి. అవి పాడవలేదని పరీక్షించడానికి వాటి రుచి చూడాలి. నేను
ఎలాంటి పరిస్థితిలో ఉన్నాను?

జ. ప్రొ . అనిల్ కుమార్: హరి ఓం! దీనికి నాకు జవాబు లేదు. నేనైతే పారిపో యేవాడిని. ఆ ఉద్యోగం వదిలి
వేసేవాడిని. నేను మద్యం తాగలేను. మాంసం తినలేను. ప్రపంచంలో ఎన్నో ఉద్యో గాలు ఉన్నాయి. కనుక నాకు
నచ్చని పనులు, నా అంతరాత్మ పరిమితం చేయని పనులు చేయక్కరలేదు.

ప్ర: ఎంత కాలంయోచన చేయాలి?

జ. ప్రొ . అనిల్ కుమార్: చాలా మంచి ప్రశ్న! ఎంత కాలం యోచించాలి ? “ఎంత తినాలి?” అని బిడ్డ తల్లిని
అడిగినట్లు ంది ఇది.

“ఆకలి తీరేంత వరకు,” అని తల్లి చెబుతుంది.

“ఎంత కాలం నిద్రించాలి?”

“మెలకువ వచ్చి మళ్ళీ నిద్ర పో వాలి అనిపించనంత వరకు.”

“ఎంత కాలం వ్యాయామం చేయాలి?”

“నీ కండరాలు నొప్పి పుట్టేంతవరకు.”

అంటే ఇది ఎంత కాలం అని లెక్క కాదు. మీ సదుపాయ సౌకర్యము బట్టి నిర్ణయించుకోండి. ఎన్ని సీసాలు
పానీయం తాగాలి? మీ దాహం తీరేంత వరకు.

ప్ర: సాయి రామ్! నా ప్రశ్న నిర్ణయాలు ఎలా చేయాలి అని. ఏ నిర్ణయం తీస్కో వాలన్నా చాలా సందేహాలు
వస్తు ంటాయి. బుద్దితో చేసిన నిర్ణయం, మనసుతో చేసిన నిర్ణయం, అంతఃప్రేరణతో చేసిన నిర్ణయం, ఇలా
మూడు రకాలు ఉన్నాయి. బుద్ధితో చేసిన నిర్ణయం తర్వాత రోజుల్లో తప్పౌతుంది. మనసుతో చేసిన నిర్ణయం
కూడా తర్వాత తప్పు నిర్ణయం అవుతుంది. అంతఃప్రేరణతో చేసిన నిర్ణయం కూడా తప్పౌతుంది. కనుక
నిర్ణయాలు ఎలా తీసుకోవాలి?

జ. ప్రొ . అనిల్ కుమార్: మంచిది. నిర్ణయశక్తి గురించి ప్రశ్న ఇది. ఆమె తన ప్రశ్నను విశదీకరించడం కూడా
మంచిది. మనసుతో చేసిన నిర్ణయం తప్పు. బుద్ధితో చేసిన నిర్ణయం తప్పు. ఏమి చేయాలి? నిర్ణయాలు ఎలా
తీసుకోవాలి?

మొదటిగా, ఏ నిర్ణయం తీసుకొనే ముందైనా, ప్రా ర్థించి అప్పుడు నిర్ణయం తీసుకోవాలి. ఉదాహరణకి,
అర్జు నుడు ప్రా ర్థించి నిర్ణయం తీసుకున్నాడు. అన్న ధర్మరాజు ముందు నిర్ణయం తీసుకొని తర్వాత
ప్రా ర్థించాడు. అందుకని ఓడిపో యాడు. ధర్మరాజు నిర్ణయం ముందు, ప్రా ర్థన తర్వాత చేసాడు. అర్జు నుడు ప్రా ర్థన
ముందు, నిర్ణయం తర్వాత చేసాడు. కనుక అర్జు నుడి నిర్ణయం ఉత్తమమైనది.

రెండవది, నా నిర్ణయం తప్పవ్వొచ్చు కానీ అది నా మంచికే. ఒక చిన్న ఉదాహరణ: ఈరోజు నాకు ఈ ప్రసంగం
ఏర్పాటు చేసారు. మామూలుగా నేను ఆదివారాలు భక్తు లతో మాట్లా డుతాను. ఈరోజు మంగళవారం.

ఎదో ఒక సాకు చెప్పి తప్పించుకుందామన్నది నా నిర్ణయం. కొందరు మిత్రు లని పిలచి, ఎదో రాజకీయాల
గురించి పిచ్చాపాటి మాట్లా డి, సాయి రామ్ చెబుదాం అనుకున్నాను. కానీ ఏమైంది? మీరందరూ వచ్చారు.
ఎవరు తీసుకొచ్చారు? స్వామి తీసుకొచ్చారు. నా నిర్ణయం ఏపాటి? సున్నా.

కనుక మనం నిర్ణయాలు తీసుకున్నా చివరిగా జరిగేది దైవ నిర్ణయమే. నిర్ణయాలు తీసుకోవడం మానవ
సహజం; మనసు, బుద్ధితో కూడినది. కానీ చివరికి జరిగేది దైవ సంకల్పం.

నా స్థా నం ఎక్కడ? నా నిర్ణయం దైవ సంకల్పంతో సమంగా ఉంటే అది సరైన నిర్ణయం. కాకపొ తే అది తప్పు
నిర్ణయం. నా నిర్ణయం దైవ సంకల్పంతో సమంగా లేకుంటే నాది తప్పు నిర్ణయం అనుకోకూడదు.

ఆ నిర్ణయం తప్పవడం కూడా నా మంచికే అని నేర్చుకోవాలి.

కనుక నిర్ణయాలు తీసుకోవడం ద్వారా నేర్చుకుంటే అది మంచిది. నిర్ణయం ఒకటి ఫలితం వేరొకటి అవడం
విరుద్ధం అనుకుంటే అది తప్పు. కనుక విరుద్ధభావం ఉండడం తప్పు. నిర్ణయాలు తీసుకోవడం ఆత్మశోధన
చేసి పరిణామం పొ ందడం కొరకే. ఇదీ నా ఉద్దేశం.

వచ్చే వారం మరిన్ని ప్రశ్నలు, జవాబులతో మళ్ళీ కలుద్దా ం. ధన్యవాదములు.

